
Útdráttur 

Í þessu verkefni var skoðað hvernig fjölmiðlar og almenningur eru að nálgast nýjar og 

fjölbreyttar leiðir til að dreifa og nálgast sjónvarpsefni. Skoðaðar voru breytingar á því 

hvernig neytendur nálgast sjónvarpsefni erlendis frá og stöðuna hér á landi. Farið var yfir 

hvaða leiðir eru í boði þegar kemur að því að nálgast sjónvarpsefni bæði hér á landi og 

erlendis. Tekin voru viðtöl við aðila hjá þremur helstu sjónvarpsstöðvunum sem og tveimur 

helstu símafyrirtækjunum til að fá betri mynd af því hvert íslenskur sjónvarpsamarkaður sé að 

stefna út frá breytingum í tækni. Einnig var gerð spurningarkönnun sem dreift var meðal 

almennings til að komast að því hvernig neytendur eru að nálgast sitt sjónvarpsefni.  

Samanburður á þessum tveimur rannsóknum og því sem kom fram í meginmáli verkefnisins 

leiddi í ljós að fjölmiðlafyrirtæki og almenningur virðast vera að stefna í sömu átt. Sýndi 

könnunin að yngra fólk notfærir sér meira tæknina til að nálgast sjónvarpsefni og horfir ekki 

eins mikið á línulega dagskrá og þeir sem eldri eru. Samhliða því virðast fulltrúar fjarskipta- 

og fjölmiðlafyrirtækja allir vera á því að línulegt áhorf sé og muni dragst saman að eitthverju 

leiti þar sem tæknin býður upp á sífellt betri leiðir fyrir notendur til að nálgast sjónvarpsefni 

eftir sýnum forsendum.   

Inngangur 

Þegar nýlegar fréttir um íslenskan sjónvarpsmarkað eru skoðaðar í innlendum fjölmiðlum , 

koma áhugaverðir hlutir í ljós. Talið er að hátt í 30 þúsund manns á Íslandi séu ólöglegir 

áskrifendur að Netflix og telur Stefán Sigurðsson forstjóri Vodafone á Íslandi sóknarfæri fyrir 

sambærilegar íslenskar efnisveitur (Þorbjörn Þórðarsson, 2014). Fjölmiðlafyrirtækið 365 

miðlar virðist telja tækifærin vera á netinu og í búnaði því tengdum enda tryggðu þeir sér 4G 

leyfi þegar sú tækni var að ryðja sér til rúms ( „365 miðlar“, 2013). Í samræmi við þessa 

stefnubreytingu var fyrrverandi forstjóri símans Sævar Freyr Þráinsson ráðinn forstjóri 365 

miðla. Í viðtali við hann kom fram að 365 veðji á fjarskiptin („365 veðja“, 2014) og í 

framhaldi af því sameinuðust 365 miðlar fjarskiptafyrirtækinu Tal. Í aðdraganda samrunans 

sagði Sævar „miklar breytingar framundan á dreifingu sjónvarpsefnis þar sem snjalltæki séu í 

auknu mæli að taka við hlutverki hinna hefðbundnu myndlykla“ (Fanney B Jónsdóttir, 2014). 

Í vikublaðinu Fréttatímanum var fjallað um að Síminn ætlaði sér að bjóða í sýningarétt á 

meistaradeildinni í samkeppni við 365 (Höskuldur D. Magnússon, 2014). Þessa aðgerð má 

auðveldlega túlka sem viðbrögð Símans við innreið 365 miðla á fjarskiptamarkað. 

Hvað eru 365 miðlar og hin fjölmiðlafyrirtækin að sjá? Getur verið að þau séu að veðja á 

miklar breytingar á neysluvenjum neytenda á sjónvarpsefni? Maður að nafni Richard Marks 

var hér á landi að kynna niðurstöður rannsóknar á sjónvarpsáhorfi í 85 löndum. Þær sýna að 

fólk velur frekar að horfa á sjónvarpsefni á þeim tíma sem það er sent út, en Marks telur 

félagslegan þátt sjónvarps spila þar inn í („Netið óskabarn“, 2014). Þrátt fyrir niðurstöður 

Marks er vert að veita því athygli að fólk hefur orðið meira val um hvernig það nálgast 

afþreyingarefni. Því má gera ráð fyrir að fjölmiðlafyrirtæki hér á landi þurfi að vera á tánum 

til að heltast ekki úr lestinni og tapa stöðu sinni á sjónvarpsmarkaði. Innlend 

fjölmiðlafyrirtæki þurfa í dag að berjast fyrir stöðu sinni á markaði í samkeppni við bæði 

innlenda og erlenda aðila. Það hlýtur því að vera þeim mikilvægt að þekkja valkosti  og 

neysluvenjur neytenda þegar kemur að sjónvarpsáhorfi  til að stíga rétt skref í rétta átt. 

Í þessari ritgerð er unnið með gögn sem aflað var í viðtölum við stjórnendur fjölmiðla- og 

fjarskiptafyrirtækja, auk gagna sem aflað var með spurningarkönnun sem lögð var fyrir 

neytendur. Markmiðið er að svara spurningunni: Hvernig eru fjölmiðlafyrirtæki á Íslandi að 

bregðast við breytingum á sjónvarpsmarkaði og hvernig eru Íslendingar að nálgast sjónvarp 

og beina staðkvæmdarvörur þess. Eru fjölmiðlafyrirtæki og almenningur samstíga í því 

hvernig nýta skal nýja tækni?  

Hvernig er staðan 

Í grein frá 1995 var fjallað er um afhverju fólk horfi á sjónvarp og framtíð gagnvirks 

sjónvarps (e. Interactive tv). Þar kemur fram að fólk noti sjónvarp til að slaka á og ná sér 

niður eftir amstur dagsins. Þá líti fólk jafnframt á sjónvarp sem leið til að slíta sig frá sínu 

hversdagslegu lífi og sjá eitthvað nýtt (Lee og Lee, 1995). Einnig kemur fram að 

einstaklingum líki venjan sem línuleg dagskrá (e. hefðbundna dagskrá sjónvarpsstöðva) býður 

upp á og sjónvarp sé í rauninni félagsleg athöfn þar sem fólk situr yfirleitt ekki eitt að horfa á 

sjónvarpið. Áhorfendur hafa gaman af því að tala um þá þætti sem þeir fylgjast með við aðra 

sem gera það sama og ýtir slíkt en frekar undir félagslega þátt sjónvarpsins. Endar greinin á 

því að fara yfir að gagnvirkt sjónvarp muni eflaust ganga en ekki án þess að aðlaga sig að 

þeim áhorfsvenjum sem notendur hafa fyrir. (Lee og Lee, 1995). 

Áður en útsendingar Ríkissjónvarpsins (hér eftir „RÚV“) hófust árið 1966 var 

sjónvarpútsending á vegum Bandaríkjahers (hið svokallaða Kanasjónvarp) eina 

sjónvarpsefnið sem hægt var að nálgast hérlendis,. Á þeim tíma voru margir þeirra skoðunar 

að þessar útsendingar gætu haft skaðleg áhrif á menningu landsins (Kanasjónvarpið, 2001). 

Þegar sjónvarpsútsendingar RÚV hófust var til að byrja með aðeins sjónvarp tvisvar í viku og 

lágu útsendingar niðri í júlímánuði (Saga Ríkisútvarpsins, e.d). RÚV var með einkarétt á 

sjónvarpsútsendingum allt til ársins 1986 en um leið og sá einkaréttur var lagður af komu nýir 

aðilar að sjónvarpsmarkaðnum á Íslandi. Ragnar Karlson lýsir þróun sjónvarps síðustu ár á 

eftirfarandi hátt í riti sínu frá 2010 „Íslenskt sjónvarp eða sjónvarp á Íslandi?“: 

„Samfara tæknilegum breytingum sem orðið hafa í sjónvarpi á síðari árum hefur 

sjónvarpsstöðvum ekki einasta fjölgað heldur hefur sjónvarpsefni sem 

áhorfendum stendur til boða margfaldast. Nú er sjónvarp sent út með ýmsum 

hætti. Áhorfendur eiga þess kost að taka á móti sjónvarpsmerki á margvíslegan 

máta, yfir Netið, í gegnum tölvu og farsíma, yfir kapal og í gegnum loftnet, svo 

fátt eitt sé upp talið.“ 

Í grein Bennet (2008) er fjallað um hvernig sjónvarpsstöðvar séu farnar að bjóða lausnir sem 

hliðra áhorfi til að gera fólk kleyft að stjórna áhorfi sínu betur. Þessar lausnir eru töluvert í 

notkun í dag s.s. tímaflakk og efnisveitur. Svo virðist sem neytendur leiti í sífellt meiri mæli í 

lausnir aðrar en línulega dagskrá þegar kemur að því að nálgast afþreyingarefni (Bury og Li, 

2013). 

Á síðustu árum hafa komið fram á sjónarsviðið staðkvæmdarvörur línulegrar 

sjónvarpsdagskrár (e. sjónvarslausnir sem hliðra sjónvarpsáhorfi t.d tímaflakk, myndleigur, 

efnisveitur og fleiri) sem hafa reynst hafa lífsseigar svo sem Youtube, myndleigur (e. video on 

demand, VOD), efnisveitur, tímaflakk og smáforrit. Margar af þessum vörum leitast við að 

gera neytendum auðveldara að deila sínu efni og halda utan um eigið  áhorf, með því að stinga 

uppá efni út frá því sem viðkomandi hefur skoða áður og gera þeim kleift að merkja við það 

sem þeir hafa áhuga á að skoða seinna (Chamberlain, 2010). Er þetta í takt við þá staðreynd 

að neytendur eru farnir að vilja hafa meira um það að segja hvenær þeir horfa á sjónvarp og er 

fólk farið að nota aðrar leiðir en hefðbundna dagskrá sjónvarpsstöðva til að nálgast sitt 

afþreyingarefni (Mareike, 2014). Á sama tíma er þjóðfélagið orðið mun nettengdara og hraði 

internetsins er alltaf að aukast, það gerir aftur notendum auðveldara að nýta sér þær leiðir sem 

í boði eru til að nálgast sjónvarpsefni á þeim vígstöðum. Er ástandið orðið þannig að 

Hardenbergh (2010) nefnir í skrifum sínum að fjölmiðlar almennt séu að færast frá því að 

dreifa efni til neytenda að þeim forspurðum (e.push) yfir í að reyna að laða þá til sín (e.pull) 

þar sem neytandinn hefur meira vald yfir sínu áhorfi. Ekki eru þó allir eins áfjáðir í að nýta sér 

internetið til að nálgast sjónvarpsefni því eftir því sem neytendur er eldri virðast þeir síður 

notfæra sér þessar leiðir (Liebowitz og Zentner, 2012). 

Aðrir miðlar  

Áður en byrjað er að kryfja sjónvarpsmarkaðinn er rétt að skoða áhrif internetsins á aðra 

miðla, einkum prent- og útvarpsmiðla. 

Prentmiðlar 

Á Íslandi eru fjögur dagblöð í almennri dreifingu, fríblöðin Fréttablaðið og Fréttatíminn auk 

áskriftablaðanna Morgunblaðsins og Dagblaðsins og vikublaðsins Viðskiptablaðið. Við það 

bætast ýmis fréttablöð bæjarhluta og bæjarafélaga sem dreift er á ákveðin svæði. Á landinu er 

gefin út skemmtileg flóra af tímaritum sem taka á mismunandi málefnum svo sem Séð og 

heyrt, Gestgjafinn og Hús og híbýli. Allir stærri prentmiðlar og tímarit hafa leitað inn á 

internetið í einhverjum mæli og einhverri mynd. Fyrrnefnd dagblöð tengjast öll netsíðum sem 

birta fréttir og aðgang að blöðum í tölvutæku formi (Um Morgunblaðið, e.d; Fréttablaðið, e.d; 

Um DV, e.d). Einnig er hægt að nálgast Fréttablaðið og Morgunblaðið í gegnum smáforrit 

fyrir snjalltæki („App sem þú“, e.d; Snjalltækjaforrit Morgunblaðsins, e.d). Tímaritin hafa  þó 

ekki öll netsíður en halda mörg hver uppi síðum á samfélagsmiðlum.  

Ástæða þess að prentmiðlar sækja á netið er að lestur þeirra í hefðbundnu formi hefur 

minnkað jafnt og þétt síðustu áratugi (Fortunati og Sarrica, 2010). Ísland er engin 

undantekning en prentmiðlakönnun Capacent Gallup sýnir að dregið hefur hægt en örugglega 

úr lestri prentmiðla á Íslandi (Fjölmiðlarannsóknir, ed.). Sem svar við þessari þróun hafa 

forsvarsmenn Kjarnans t.a.m. farið þá leið að gefa út dagblaðs sem einungis er dreift til 

notenda í tölvutæku formi (Um Kjarnann, e.d). 

Útvarpsmiðlar 

Þegar útvarpið kom fyrst fram á sjónvarsviðið töldu menn að það myndi leysa prentmiðla af 

hólmi en sú varð ekki raunin (Lin, Zhang, Jung og Kim, 2013). Hlustun á útvarp dróst saman 

um 10% í Bandaríkjunum frá 1998 til 2003 og á uppgangur internetsins sinn þátt í því 

(Mooney, 2010). Útvarp er gróinn miðill sem neytendur hafa notað til að nálgast tónlist og 

talað mál í afþreyingarskyni. Útvarpsstöðvar erlendis sem og raunar innanlands hafa leitað í 

lausnir á netinu en sú þróun hefur eflaust hjálpað þeim að halda velli. Þannig hefur hlustun á 

útsendingar útvarpsstöðva í gegnum farsíma og önnur snjalltæki aukist verulega (Mooney, 

2010; Windle, 2009). Internetið hefur einnig gert það auðveldara og ódýrara að stofna minni 

útvarpsstöðvar sem eru sérsniðnar að vissum hópum, málefnum eða landsvæðum (Windle, 

2009). 

Samkvæmt Gallup eru það ríkisreknu stöðvarnar Rás 1 og Rás 2 auk þeirra útvarpsstöðva sem 

365 miðlar bjóða upp á sem eru í ráðandi stöðu á útvarpsmarkaði (Fjölmiðlarannsóknir, ed.). 

365 miðlar bjóða upp á breitt úrval útvarpsstöðva sem eru ætlaðar mismunandi markhópum. 

Dæmi um stöðvar sem fyrirtækið býður upp á eru Bylgjan, FM957 og X977 (Útvarp, e.d) . 

Hér á landi hafa flestar útvarpsstöðvar komið upp þjónustu í gegnum netið þar sem notendur 

geta nálgast úrsendingar þess (Útvarp, e.d.; Dreifikerfi, e.d). 365 hefur stigið skrefinu lengra 

og látið gera smáforrit sem veitir þeim sem vilja nálgast útvarpsstöðvar þeirra aðgang að 

beinni útsendingu sem og safni af eldri upptökum („Útvappið: Nýtt íslenskt“, 2013). 

Breytt sjónvarpsáhorf 

Bandaríkjamenn á aldrinum 12 til 34 ára eru farnir að eyða minni tíma fyrir framan sjónvarpið 

en á móti eyða  þeir sem eru eldri en 35 ára meiri tíma þar (Stelter, 2012). Minni tími fyrir 

framan sjónvarpið þýðir ekki endilega að einstaklingar séu að horfa minna á sjónvarpsefni 

heldur nálgist þeir efnið á annan hátt. Á það helst við um yngstu áhorfendur sem gera lítinn 

greinamun á því með hvernig tækjum efni er nálgast (Stelter, 2012). 

Neytendur nálgast sjónvarpsefni á mismunandi hátt og notkun snjalltækja er sífellt að aukast í 

þessu tilliti („Shifts in viewing“, 2014). Samkvæmt Nielsen, sem gerir markaðsrannsóknir um 

allan heim, er þessi þróun sýnilegust hjá aldurshópnum 18 til 34 en búast má við því að með 

aukinni snjalltækjavæðingu leyti neytendur meira frá sjónvarpstækjunum („Shifts in 

viewing“, 2014). 

Árið 2011 var gerð könnun á því  hvernig notendur nálguðust sjónvarpsefni, þar sem rúmlega 

helmingur þátttakenda var frá Ameríku en restin víðsvegar að úr heiminum, kom í ljós að 

áhorf á línulega dagskrá fer minnkandi (Bury og Li, 2013). Neytendur eru í meira mæli að 

færa sig yfir í lausnir á netinu og lausnir sem hliðra sjónvarpsáhorfi eins og tímaflakk og 

myndleigur (Bury og Li, 2013). Þá leiddi rannsóknin jafnframt í ljós að yngstu aldurshóparnir 

horfa minna á hefðbundið sjónvarp en þeir sem eldri eru, yngstu hóparnir er jafnframt hvað 

duglegastur við að nálgast efni á netinu (Bury og Li, 2013). 

Staðan á Íslandi 

Eins og áður hefur komið fram var Ríkissjónvarpið sett á laggirnar árið 1966 og var einokun 

þess á sjónvarpsútsendingum ekki afnumin fyrr en árið 1986 (Saga Ríkisútvarpsins, e.d). Frá 

þeim tíma hefur hver tækninýjungin rekið aðra og er sjónvarpsmarkaðurinn ört vaxandi. Með 

tilkomu aukins frjálsræðis hefur framboð af efni margfaldast og samkeppnin aukist. Nú keppa 

sjónvarpsstöðvarnar ekki einungis innbyrðis heldur veita efnisveitur og deilsíður þeim einnig 

mikla samkeppni (Ragnar Karlsson, 2010). 

Erlent sjónvarpsefni er fyrirferðamikið á íslenskum sjónvarpsstöðvum á kostnað íslensks efnis 

(Ragnar Karlsson, 2010). Aðal ástæðan fyrir lágu hlutfalli íslensks efnis er líklegast smæð 

markaðarins sem leiðir til þess að erfitt er að standa fjárhagslega undir framleiðslu slíks efnis 

(Ragnar Karlsson, 2010). Í skýrslu rýnihóps á vegum mennta- og menningarmálaráðherra er 

áréttað mikilvægi textaðs og talsetts efni þar sem Ísland er lítið málsvæði og eru þessir þættir 

hvað mikilvægastir þegar kemur að barnaefni (Mennta- og menningarmálaráðuneytið, 2014).  

Framboð á sjónvarpsefni er ekki sambærilegt hér á landi og í nágrannalöndum okkar og leiðir 

til að nálgast afþreyingarefni á löglegan máta ekki eins auðveldar í aðgengi og notkun, líkt og 

þær ólölegu. Rétthafar leikins efnis hér á landi hafa ekki verið duglegir að nýta sér nýjungar í 

tækni og þær leiðir sem í boði eru á netinu til að koma því á framfæri (Mennta- og 

menningarmálaráðuneytið, 2014). 

Flóran í sjónvarpslausnum 

Heimurinn er alltaf að minnka og auðveldara verður að nálgast sjónvarpslausnir frá öðrum 

löndum. Internetið hefur dregið úr mikilvægi hefðbundinna sjónvarpsútsendinga og fært bæði 

fréttir og afþreyingu á netið („Globalization and changes“, 2004). 

Þekkst hefur að Íslendingar nálgist erlent sjónvarpsefni bæði í gegnum lausnir íslenskra 

fjölmiðlafyrirtækja og með hjálp gervihnattadiska. Sem dæmi um dagskrá sem sækja má með 

hjálp gervihnattadisk er Sky network sem sendir út mikið úrval af sjónvarpsstöðvum 

(Skydigital Ísland, e.d)  

Einnig hefur borið á því að neytendur sæki í erlendar efnisveitur líkt og Netflix og Hulu. 

Efnisveitur og ýmsar sjónvarpslausnir bjóða annað hvort upp á mikið efni, jafnvel heilar 

þáttaraðir, eða bjóða, líkt og OZ smáforritið, upp á að efni sé safnað til áhorfs seinna 

(Marketline, 2014;„Kynntu þér fjölbreytt“, e.d). Þetta framboð og frelsi fólks til að velja hvað 

og hvenær það horfi á, hefur ýtt undir að áhorfendur horfi á marga þætti í einu úr sömu 

þáttaröð (Jenner, 2014). 

Eftir þennan stutta inngang er rétt að fara yfir þær leiðir sem neytendur nota til að nálgast 

sjónvarpsefni utan línulegrar dagskrár. Hafa skal í huga að þetta er ekki tæmandi listi. 

Snjalltæki og notkun þeirra 

Það er hægt að skilgreina snjalltæki sem flytjanleg, nettengd tæki sem geyma gögn og geta 

hlaðið niður gögnum og streymt í gegnum netið. Undir þessa skilgreiningu falla til dæmis 

fartölvur, spjaldtölvur og snjallsímar (Roux og Falgoust, 2013). Í ársskýrslu Vodafone kemur 

fram að mikil aukning hafi verið í netnotkun og telja þeir eina skýringu þess vera aukna 

notkun snjalltækja (Vodafone, 2014).  

Snjalltæki hafa átt stóran þátt í því að fólk notast nú gjarnan við annan skjá samhliða því að 

það horfi á sjónvarp, er þá notandinn oft á samfélagsmiðlum, Youtube, fréttamiðlum og 

tengdum miðlum (D’heer og Courtois, 2014). Notkun annars skjás fyrir framan sjónvarpið 

tengist oft því efni sem verið er að horfa á, dæmi um það væri að skoðun tölfræði íþróttaleiks 

sem verið er að horfa á. Ef verið er að horfa á eitthvað sem viðkomandi hefur lítinn áhuga á 

eða á auðvelt með að meðtaka er einnig oft gripið í snjalltækið (D’heer og Courtois, 2014).  

Notkun samfélagsmiðla í snjalltækjum þegar verið er að horfa á sjónvarp skapar grundvöll 

fyrir notendur til þess að tjá sig um það efni sem þeir eru að horfa og eiga samskipti við aðra 

um það efni og fylgjast með viðbrögðum þeirra (Lochrie og Coulton, 2011). Framleiðendur 

sjónvarpsefnis nota í auknum mæli þá endurgjöf sem fæst í gegnum samfélagsmiðla, við að 

breyta og móta sjónvarpsefni (Cameron og Geidner, 2014). Þeir miðlar sem eru einna mest 

áberandi þegar kemur að endurgjöf á sjónvarpsefni eru Facebook og Twitter. Hefur 

markaðsrannsóknaraðilinn Nielsen gengið svo langt að setja af stað „Twitter TV ratings“ sem 

mælir áhrif og umfang tísta tengdu sjónvarpsefni (Cameron og Geidner, 2014). Rannsókn sem 

gerð var á 500 heimilum í Bandaríkjunum leiddi í ljós að helmingur þátttakenda hefði gert hlé 

á sjónvarpsáhorfi til þess að senda smáskilboð, tísta eða senda skilaboð á öðrum 

samfélagsmiðli um það sem verið var að horfa á (Mancus og Stuth, 2013).  

Í könnun á því hvort spjaldtölvur, í þessu tilviki iPad, dragi úr sjónvarpsáhorfi kom í ljós að 

fólk notar spjaldtölvur meira til að horfa á bíómyndir og þætti en minna til þess að horfa á 

beinar útsendingar, íþróttaviðburði og fréttir (Greer og Ferguson, 2014). Ástæða þess kann að 

einhverju leyti að vera að þegar um er að ræða áhorf á beinar útsendingar, íþróttaviðburði eða 

fréttatengt efni eru tækin í hlutverki annars skjás sem notaður er til að skoða tölfræði tengda 

íþróttaviðburðum og til að tengjast öðrum sem fylgjast með sömu útsendingu í gegnum 

samfélagsmiðla (Galily, 2014). 

Þrátt fyrir að notkun á tölvum og snjalltækjum hafi aukist samhliða því sem horft er á 

sjónvarp, hefur það ekki leitt til þess að fjölskyldur séu hættar að horfa saman á sjónvarp því 

alltaf eru einhverjir þættir sem fjölskyldur horfa á saman (D’heer og Courtois, 2014). Einnig 

hefur komið fram að fólk notist iðulega við netsíður sjónvarpsstöðva til þess að nálgast efni 

sem tengist því efni sem það er að fylgjast með í línulegri dagskrá, til dæmis skoða þætti sem 

þeir hafa misst af eða annað ítarefni (Cha, 2013). Þessi notkun á síðum sjónvarpsstöðva 

virðist þó ekki hafa áhrif á þann tíma sem áhorfendur verja við sjónvarpstækið (Cha, 2013).  

Smáforrit á snjalltæki til sjónvarpsáhorfs 

App er stytting á enska orðinu application og hefur verið þýtt sem smáforrit á íslensku. Slík 

forrit eru oftast ætluð snjalltækjum (Hvað er app, e.d). Í boði eru smáforrit sem auðvelda 

áhugasömum að nálgast efni í gegnum snjalltæki og gera þeim kleift að horfa hvar sem er og 

hvenær sem er á annað hvort línulega dagskrá eða efni úr stóru safni. Á Íslandi hafa tvö 

smáforrit verið sýnilegust, sjónvarps smáforrit Símans og OZ 

Fjallað er um sjónvarps smáforrit Símans í kaflanum um þjónustu Símans en það fylgir með 

áskrift af sjónvarpi Símans. OZ er smáforrit sem gerir áskrifendum kleift að stjórna áhorfi 

sínu í gegnum snjalltæki. Markmiðinu með þróun smáforritsins var lýst með eftirfarandi hætti 

á heimasíðunni einstein.is 

„Fólk stýrir sinni dagskrá sjálft, getur tekið upp uppáhaldsefnið sitt til einkanota 

og horft á það síðar, horft á sjónvarp í beinni. Í öllum þessum lausnum er 

möguleiki á að gera hlé og spóla til baka“ („OZ fær 300“, 2013) 

Samkvæmt heimasíðu OZ gefur fyrirtækið sig út fyrir að bjóða notendum að nálgast efni 

þeirra stöðva sem þeir eru áskrifendur að í gegnum smáforritið. Þá bíður OZ jafnframt upp á 

aðgang að stöðvum sem ekki er hægt að nálgast annars staðar. OZ gerir notendum einnig 

kleift að útbúa sínar eign stöðvar með sínu eigin efni og deila með öðrum („Welcome to a“, 

e.d).   

Efnisveitan Netflix 

Netflix er stærsta efnisveitan sem í boði er í heiminum þessa stundina og samkvæmt Gallup 

voru 7,9% heimila á Íslandi áskrifendur árið 2013. Í febrúar á þessu ári var hins vegar birt 

grein í Viðskiptablaðinu þar sem fram kemur að 16,7% landsmanna séu með aðgang að 

Netflix á heimili sínu („Netflix notendur á“, 2014). Íslensk fjölmiðlafyrirtæki hafa bent á að 

Netflix sé ólöglegt á Íslandi þar sem dreifing efni þess hér á landi brjóti í bága við 

höfundarréttalög („365 berst gegn, 2013). 

Það sem greinir Netflix frá öðrum efnisveitum er það magn efnis, sem hefur reyndar mest allt 

verið frumsýnt á öðrum vettvangi, sem þeir bjóða upp á gegn vægu gjaldi (Marketline, 2014; 

Jenner, 2014). Netflix hóf nýverið að framleiða sínar eigin þáttaraðir til að geta boðið upp á 

efni sem ekki er hægt að nálgast annarsstaðar í þeim tilgangi að laða að nýja notendur. Í takt 

við annað framboð efnisveitunnar þá hlaða þeir inn heilum seríum í einu svo notendur geta 

stjórnað áhorfi sínu. Þannig geta þeir horft hvenær sem er á eins marga þætti og þeir hafa 

áhuga á (Marketline, 2014). Netflix sem var einungis í boði löglega á Bandaríkjamarkaði 

hefur verið að sækja inn á nýja markaði, þar á meðal í Evrópu (Marketline, 2014). 

Samkvæmt skýrslu rýnihóps á vegum Mennta- og menningarmálaráðuneytisins (2014) eru 

smæð landsins og hugsanlegur kostnaður við að aðlaga efni að íslenskum markaði, helstu 

hindranir þess að Netflix eða aðrar erlendar efnisveitur bjóði þjónustu sína á Íslandi. Þrátt 

fyrir skoðun rýnihópsins hafa fjölmiðlar greint frá því að forsvarsmenn Netflix stefni á að 

bjóða upp á þjónustu sína hér á landi á löglegan máta („Netflix til Íslands“, 2014). Eru þeir í 

viðræðum við rétthafa sjónvarpsefnis á Íslandi og stefna að því að  að bjóða upp á textað efni 

(„Netflix til Íslands“, 2014;„Netflix vinnur að“, 2014). Samkvæmt Kelion (2013) hefur dregið 

úr ólöglegu niðurhali um 50% frá því að Netflix opnaði í Kanada. Því má ætla að koma þeirra 

á íslenskan markað gætu leitt til þess að draga taki úr ólöglegu niðurhali. 

Youtube og Vimeo 

Youtube og Vimeo eru netlausnir sem gera notendum kleift að deila efni með öðrum og skoða 

efni annarra. Þessar síður eru með leitarvélar til að auðvelda notendum að finna efni sem þeim 

líkar, auk þess sem síðurnar koma með uppástungur út frá fyrri hegðun notenda inni á 

síðunum (Smart, 2010). Netlausnir af þessu tagi má einnig líta á sem samfélagsmiðla þar sem 

notendur geta skilið eftir athugasemdir við myndbönd og líkað eða mislíkað við myndbönd . 

Youtube er talinn ódýr og góð leið fyrir fólk til að koma sér og sínu efni á framfæri (Jackson, 

2013). Á Youtube er farið að bjóða upp á efni sem er framleitt af fagfólki í gegnum þar til 

gerðar stöðvar inni á síðu þeirra, auk þess semYoutube hefur hafið útsendingar frá stærri 

viðburðum eins og tónleikum og íþróttaviðburðum (Mennta- og menningarmálaráðuneytið, 

2014). 

Ólöglegt niðurhal 

Í skýrslu Mennta- og menningarmálaráðaneytis (2014) er vísað í könnun Capacent sem sýnir 

að nokkuð algengt sé að Íslendingar noti ólöglegar leiðir til að nálgast kvikmyndir, þætti og 

beinar útsendingar á netinu. Eru yngri einstaklingar líklegri til að ná í efni án þess að 

höfundaréttur sé virtur (Mennta- og menningarmálaráðuneytið, 2014). 

Síður eins og Piratebay og deildu.net hjálpa notendum að nálgast efni sem er varið 

höfundarrétti án þess að greiða fyrir það. Þessar gerðir deilisíðna eru oft kallaðar P2P eða 

„notandi til notanda“. Notendur þessara netsíðna geta nálgast efni sem aðrir gera aðgengilegt 

á síðunni. Þannig má í raun segja að síðan tengi saman framboð og eftirspurn, en hýsi hvorki 

né dreifi höfundavörðu efni (Fung og Lakhani, 2013).  

Neytendur réttlæta gjörðir sínar oft með því að benda á að efnið sé ekki í boði á þeirra svæði 

eftir löglegum leiðum. Eins hafa margir bent á að þeir séu einungis að hala niður efni sem þeir 

hafi áður borgað fyrir með öðrum leiðum til dæmis með sjónvarpsáskriftum (Newman, 2012). 

Fólk sem notar deilisíður á netinu virðist ekki vera eins hrifið af hefðbundinni línulegri 

dagskrá og aðrir. Á endanum má ætla að það fólk horfa minna og minna á línulega dagskrá og 

sækja allt sitt efni á deilisíður (Cha, 2013). Helsti gallinn fyrir neytandann við ólöglegt 

niðurhal er að þeir sem nálgast efni eftir ólöglegum leiðum verða oft að sætta sig við verri 

mynd og hljóðgæði en ef þeir nýta löglegar leiðir (Smith og Telang, 2009). 

Í skýrslu Mennta- og menningamálaráðaneytisins um streymisþjónustu á Íslandi fyrir 

kvikmyndir, sjónvarpsefni og tónlist (2014) kemur fram gagnrýni á framtaksleysi lögreglu 

gegn ólöglegu niðurhali og að þær aðgerðir sem gripið hafi verið til hafi ekki leitt til ákæra 

Einnig er sagt frá að aðilar hafa farið fram á lögbann á að fjarskiptafyrirtæki hleypi netumferð 

á vissar deilisíður (Mennta- og menningarmálaráðuneytið, 2014). Í lok október og byrjun 

nóvember 2014 hefur héraðsdómur staðfest lögbann á að fjarskiptafyrirtæki veiti aðganga að 

vissum deilsíðum (Erla Karlsdóttir, 2014).  

Erlendar fyrirmyndir 

Til samanburðar við þá þjónustu sem íslenskir fjölmiðlar bjóða upp á er gott að skoða erlend 

fjölmiðlafyrirtæki. Ákveðið var að skoða framboð sjónvarpslausna hjá HBO þar sem lausn 

þeirra fyrir Norðurlöndin var nefnd sem fyrirmynd í einu viðtalanna við gerð þessa verkefnis 

og þar sem fram hefur komið í fjölmiðlum að Stöð 2 sé komin í samstarf við HBO (Kjartan 

Kjartansson, 2014). Einnig er litið til bresku sjónvarpsstöðvarinnar Sky vegna þess hve lengi 

þjónusta þeirra hefur verið í boði hér á Íslandi  

HBO  

HBO leggur mikið upp úr sýningu á gæða efni sem sem þeir framleiða sjálfir eða er framleitt 

fyrir HBO og er dagskrá þeirra án auglýsinga (Marketline, 2013). Áskrifendur geta nálgast 

efni þeirra í gegnum hefðbundna sjónvarpsdagskrá, VOD þjónustu og HBO GO (Schedule, 

e.d) sem er smáforrit sem fylgir öllum áskriftum. Þar geta áskrifendur horft á alla þætti 

stöðvarinnar í gegnum tölvur og snjalltæki (HBO GO, e.d). 

HBO nýtir sterka stöðu sína í Bandaríkjunum til að skapa sér stöðu víða um heim, (HBO 

International, e.d). Á Norðurlöndunum, (Svíþjóð, Noregi, Finnlandi og Danmörku), er boðið 

upp á HBO Nordic (HBO Nordic, e.d). Þar er boðið upp á þætti HBO textaða aðeins nokkrum 

tímum eftir að þeir eru frumsýndir í Bandaríkjunum, aðgang að stóru safni eldri þáttaraða og 

smáforrit í líkingu við HBO GO (HBO Nordic, e.d). 

Sky 

Á Íslandi hefur Sky verið í boði í gegnum gervihnött og þar til gerða móttakara 

(Móttökubúnaður, e.d). Stefna Sky er líkt og stefna HBO að bjóða upp á gæða efni sem á ekki 

að vera hægt að nálgast annars staðar. Sky hefur verið leiðandi í Bretlandi þegar kemur að því 

að bjóða upp á nýjungar til að nálgast sjónvarpsefni (Marketline, 2011). Í dag er hægt að 

nálgast efni Sky í línulegri dagskrá og í gegnum „catch up tv service“ sem gefur þér aðgang 

að miklu efni sem hægt er að skoða að vild (Catch up TV, e.d). Sky býður einnig upp á TV 

Boxset sem gefur notendum aðgang að miklu magn af heilum þáttaröðum. Í boði er að nálgast 

dagskrá hvar og hvenær sem er í gegnum snjalltæki og tölvur með Sky GO (Sky go, e.d). 

Loks býður Sky upp á mismunandi smáforrit eftir því hvers konar dagskrárefni viðkomandi 

vill nálgast (Sky apps, e.d). 

Breytingar á neysluhegðun sem fylgja nýjum kynslóðum 

Væntingar kynslóða eru breytilegar eftir lífsskeiðum og mótast af mismunandi þáttum á 

lífsleiðinni. Því er eðlilegt að taka tillit til mismunandi áherslna kynslóðanna þegar kemur að 

markaðssetningu vöru og efnis til þeirra (Williams og Page, 2011). 

Ætla má að kynslóðabil hafi áhrif á venjur neytenda þegar kemur að áhorfi og því hvaða tækni 

er notuð við að nálgast sjónvarpsefni. Í rannsókn á því hvaða áhrif internetið hefur á 

sjónvarpsáhorf kom meðal annars fram að það hefði töluverð neikvæð áhrif á yngstu 

áhorfendurnar, minni á þá miðaldra og lítil sem engin á elstu áhorfendurna (Liebowitz og 

Zentner, 2012). Í þessu verkefni verður litið til eftirfarandi kynslóða. 

 Barna bombu kynslóðin (e. Baby bommers) eru einstaklingar fæddir á árunum 1946 til 

1964. Þeir vilja hraðar lausnir sem krefjast ekki mikilla breytinga (Williams og Page, 

2011). Þeir nýta internetið aðallega til upplýsingaöflunar og nota farsíma almennt 

einungis til að tala og senda smáskilaboð (Williams og Page, 2011). 

 Kynslóð X (e. generation X)  eru einstaklingar fæddir á árunum 1965 til 1977. Þeim  

finnst mikilvægt að fylgja tækninni og karlmenn eru nýjungagjarnari og sækja meira í 

internet og nýjar leiðir til að nálgast afþreyingarefni (Williams og Page, 2011). 

 Kynslóð Y (e. generation Y) er fædd á árunum 1977 til 1994. Hún ólst upp með 

tækninni og skilur hana vel. Einstaklingar af þessari kynslóð eiga auðvelt með að 

tileinka sér nýja tækni og sækja í nýjar lausnir (Williams og Page, 2011). 

 Kynslóð Z (e. generation Z) eða einstaklingar fæddir eftir 1994 hafa aldrei verið án 

internets.  Þeir eru vanir  áreiti úr mörgum áttum og finnst mikilvægt að vera hluti af 

einhverju stærra (Williams og Page, 2011).  



13 

 

Hvað er í boði á Íslandi 

Áður en farið er í rannsóknarkaflann er rétt að skoða hvaða lausnir aðilar á íslenskum 

sjónvarpsmarkaði bjóða uppá. Þegar sjónvarpsmarkaður á Íslandi er skoðaður kemur í ljós 

fjöldinn allur af sjónvarpsstöðvum og fyrirtækjum sem eru með efnisveitur og fleiri lausnir til 

sjónvarpsáhorfs. Til að einfalda yfirferðina verður hér á eftir lögð áhersla á þrjú stærstu 

fjölmiðlafyrirtækin auk þess sem skoðaðar verða þær lausnir sem fjarskiptafyrirtækin bjóða 

upp á. 

Fjölmiðlar 

Ríkissjónvarpið 

RÚV er elsta sjónvarpsstöð landsins og ná útsendingar hennar um allt land. Fjölmiðillinn 

RÚV hefur sérstöðu þegar kemur að því að afla tekna þar sem hann er ríkisrekinn. Allir á 

aldrinum 16 til 70 ára greiða skatt sem nefnist útvarpsgjald og er notaður er til reksturs RÚV 

(Saga Ríkisútvarpsins, e.d).  

RÚV býður upp á hefðbundna sjónvarpsdagskrá sem hægt er að nálgast í sjónvarpstækjum 

landsins. RÚV hefur stigið skref í að tileinka sér nýja tækni og heldur það úti heimasíðunni 

ruv.is. Þar má bæði horfa á útsendingu RÚV í gegnum vefsíðuna og eldra efni í gegnum 

efnisveitu sem nefnist Sarpur (RÚV,e.d). Sarpurinn er vefupptökusafn RÚV, en þar má að 

jafnaði nálgast innlent efni í þrjá mánuði eftir frumsýningu og erlent efni í viku (Sarpur, e.d). 

Í árskýrslu RÚV fyrir árið 2013 er kafli sem tileinkaður er nýmiðlum. Þar kemur fram að 

aukning hafi orðið á því að fólk nálgist þeirra efni með hjálp snjalltækja svo sem síma og 

spjaldtölva. Einnig kemur  fram sú sýn RÚV að tæknin sé sífellt að verða flóknari og stöðugt 

þurfi að vinna í því að bæta aðgengi fólks að slíku efni (Ríkisútvarpið ohf, 2014).  

365 miðlar 

365 miðlar bjóða upp á mikið úrval af sjónvarpsstöðvum allt frá hinni hefðbundnu 

dagskrárstöð Stöð 2, sem sýnir bæði innlent og erlent efni, til sérstöðva sem einbeita sér að 

einum efnisflokki eða áhorfendahópi til dæmis íþróttir eða barnaefni (Sjónvarp, e.d). Áskriftir 

að stöðvum 365 miðla eru valkvæðar og er rekstur sjónvarpsstöðvanna háður áskrifta- og 

auglýsingatekjum (Sjónvarp, e.d). 

Á stöðvum 365 miðla er hefðbundin sjónvarpsdagskrá sem fólk getur nálgast í gegnum 

sjónvarp en félagið býður áskrifendum sínum einnig upp á Netfrelsi (Sjónvarp, e.d). Þar geta 

áskrifendur nálgast allt frumsýnt efni fjórar vikur aftur í tímann auk efnis úr dagskrársafni 

(Netfrelsi, e.d). Þar að auki er hægt að nálgast vinsælustu þætti Stöðvar 2 í gegnum Stöð2 

Frelsi í þjónustu Símans og Vodafone (Sjónvarp, e.d). Nýlega var sett á laggirnar Stöð 2 

Maraþon sem er hægt að nálgast inni á Stöð 2 Frelsi. Stefnt er að því að þar geti notendur 

nálgast heilar þáttaraðir og bíómyndir („Marathon til að“, 2014). Stöð 2 gerði nýverið 

samning við HBO um sýningarétt á efni þeirra bæði í línulegu formi og réttinn til að setja það 

á Maraþon efnisveituna. Það skapar sérstöðu gagnvart Netflix þar sem þættir frá HBO eru 

ekki í boði (Kjartan Kjartansson, 2014). Auk fyrrgreindra dreifileiða var Stöð 2 að bjóða OZ 

smáforritið frítt í sumar fyrir áskrifendur sína („Kynntu þér fjölbreytt“, e.d) en fjallað var um 

það hér að framan. 

Skjárinn 

Skjárinn er áskriftarstöð sem skilgreinir sig sem leiðandi fyrirtæki á sjónvarpsmarkaði. Hjá 

þeim er boðið upp á fjölbreyttar lausnir til að nálgast það efni sem í boði er („Um skjáinn, 

e.d). Þeir sjá jafnt  um dreifingu á sínum eigin sjónvarpsstöðvum og dreifingu á ýmsum 

erlendum sjónvarpsstöðvum, bæði hefðbundnum sjónvarpsstöðvum og það sem kalla mætti 

sérstöðvum (þ.e. sjónvarpsstöðvar sem einskorða sig við tiltekinn efnisflokk eða 

áhorfendahóp). Skjárinn býður einnig upp á Skjábíó sem er myndleiga. Í gegnum hana geta 

áskrifendur nálgast fjölbreytt úrval bíómynda og sjónvarpsþátta („Um skjáinn, e.d).  

Loks býður félagið upp á Skjáfrelsi sem er myndleigu þjónusta og netlausn Skjásins. Í 

gegnum þá lausn geta áskrifendur nálgast efni Skjásins hvar og hvenær sem er í gegnum 

nettengd tæki svo sem tölvur og snjalltæki. Gegnum Skjáfrelsi má nálgast erlent efni í eina til 

tvær vikur eftir frumsýningu en innlent efni í tvær til fjórar vikur („Hjálp, e.d).  

Aðrir sjónvarpsmiðlar 

Þeir aðilar sem þegar hafa verið taldir upp eru þeir stærstu á þessu sviði hér á landi. Einnig er 

vert að minnast á ýmsa minni rekstraraðila sjónvarpsstöðva þó starfsemi þeirra sé ekki jafn 

umfangsmikil. 

 N4 er svæðisstöð fyrir Norðurland en aðgengileg öllum á landinu bæði í gegnum 

sjónvarp og í beinni útsendingu á netinu („Um n4“, e.d) . 

 ÍNN er sjónvarpsstöð með miklu íslensku efni. Hægt er að nálgast hana á marga vegu, 

meðal annars í gegnum netið og sjónvarpið, auk þess sem hægt er að horfa á staka 

þætti á heimasíðu ÍNN („Um okkur“, e.d). 

 Omega er kristileg sjónvarpsstöð aðgengileg á netinu og í hefðbundinni 

sjónvarpsútsendingu („Um Omega“, e.d). 

 ÍSTV er sjónvarpsstöð með línulegri dagskrá sem sérhæfir sig í íslensku fræðsluefni 

(„Hvað er ISTV“, e.d). 

Fjarskiptafyrirtæki 

Vodafone 

Vodafone býður upp á áskrift í gegnum nettengda myndlykla hjá öllum innlendu 

sjónvarpsstöðvunum sem og yfir hundrað erlendum stöðvum („Hvaða stöðvar eru“, e.d). Hjá 

þeim er jafnframt í boði svokallað tímaflakk sem leyfir notendum að ferðast í gegnum dagskrá 

valinna stöðva og horfa á efni allt að sólarhring aftur í tímann („Tímaflakk Vodafone“, e.d) 

Það heldur einnig úti myndleigu þar sem áskrifendur hafa aðgang að þúsundum kvikmynda 

frá öllum helstu kvikmyndaverum sem og efni sem er í boði á frelsisþjónustu þeirra stöðva 

sem notandi er áskrifandi að (Vodafone, 2014). Á árinu kynnti Vodafone nýja þjónustuleið, 

Vodafone Red, fyrir símanotendur. Í þeirri þjónustu er meiri áhersla lögð á gjaldtöku vegna 

gagnaflutnings en mínútugjöldum símtala og gjaldtöku fyrir smáskilaboð (Vodafone, 2014). 

Aukin áhersla á gjaldtöku gagnamagns má vera tilkomin vegna þess fólk er að streyma efni í 

gegnum símana.  

Síminn 

Síminn á og rekur Skjáinn sem fjallað var um í kafla hér að framan („Innlend starfsemi“, e.d). 

Auk þess er hægt að nálgast áskriftir að öllum helstu sjónvarpsstöðum landsins í gegnum 

þjónustu Símans („Áskrift“, e.d). Síminn býður einnig upp á tímaflakk og lausn fyrir 

snjalltæki. Smáforritið „Sjónvarp Símans“ gerir notendum kleift að horfa á þær stöðvar sem í 

boði eru í grunnáskrift Símans sem og Skjásins og Stöðvar 2 ef þeir eru með áskriftir að þeim 

(„Sjónvarps appið“, e.d). Smáforritið býður uppá að spóla dagskránni til baka um tvo 

klukkutíma og að nálgast efni á Skjábíó („Sjónvarps appið“, e.d). Skjárbíó er síðan myndleigu 

þjónustan sem Síminn býður upp á. 

Vert er að taka fram að Tal kaupir aðgang að þjónustu Símans til að geta þjónustað sína 

viðskiptavini („Tal færir viðskiptin“, 2012).  

Rannsóknir 

Í þessum kafla verður farið yfir hvaða leiðir voru notaðar til að afla þeirra gagna sem notast 

var við til að svara rannsóknarspurningunni. Farið verður yfir spurningalista, þátttakendur, 

framkvæmdir rannsókna og niðurstöður. 

Öflun gagna fyrir verkefnið var tvíþætt. Annars vegar var framkvæmd eigindleg rannsókn 

(e.qualitativ) þar sem tekin voru viðtöl við starfsmenn fjölmiðla og fjarskiptafyrirtækja . Hins 

vegar var um að ræða  megindlega rannsókn (e.quantitive) þar sem sendur var út 

spurningarlisti sem byggði að eitthverju leiti á niðurstöðum eigindlegu rannsóknarinnar. 

Viðtöl við stjórnendur 

Við gerð eigindlegu rannsóknarinnar var lögð áhersla á að ræða við forsvarsmenn þeirra 

fyrirtækja sem eru umsvifamest á sjónvarps- og fjarskiptamarkaði hérlendis.  

Þátttakendur 

Pálmi Guðmundsson - BA, Broadcast Management frá Arisona state university á árunum 

1996 til 2000. Forstöðumaður ljósvakamiðla hjá Skjánum, var áður dagskrárstjóri Stöðvar 2 á 

árunum 2007 til 2013 og markaðsstjóri sjónvarps hjá Stöð 2 á tímabilinu 2001 til 2007. 

Ingólfur Bjarni Sigfússon - Magister Artium, Political Science frá Universität Leipzig frá 

1997 til 2003. Starfar sem vef og nýmiðlastjóri RÚV, var áður aðstoðarfréttastjóri RÚV frá 

árinu 2008 til ársins 2013. 

Magnús Ragnarsson - MBA frá Háskóla Íslands 1998 til 2001. Framkvæmdastjóri 

markaðssetningar- og vörusviðs hjá Símanum. Áður forstöðumaður viðskiptaþróunar hjá Oz  

og framkvæmdastjóri SkjásEins, Latabæjar og Pegasus. 

Björn Víglundsson - Framkvæmdastjóri sölu- og þjónustusviðs hjá Vodafone. Áður 

framkvæmdarstjóri einstaklingssviðs Vodafone frá 2009 til 2013 og framkvæmdastjóri 

markaðs- og vörumótunarsviðs á árunum 2005 til 2009. 

Jóhanna Margrét Gísladóttir - Meistaragráðu í rekstrarverkfræði frá Duke háskóla frá árunum 

2013 til 2014 B.Sc rekstrarverkfræði, Háskólinn í Reykjavík 2007 til 2010. 

Framkvæmdastjóri sjónvarpssviðs hjá 365 miðlum áður rekstarstjóri sjónvarpssvið 365 þar á 

undan fréttamaður á fréttastofu 365. 

Mælitæki 

Hálfstöðluð viðtöl urðu fyrir valinu en þá eru notaðar opnar spurningar sem gefa 

viðmælendum möguleika á ítarlegri svarmöguleikum en já og nei. Með þessari aðferð gefst 

viðmælendum betur færi á að koma upplifunum sínum og skoðunum á framfæri við 

rannsakanda. Grunnurinn að viðtalinu var einfaldur spurningalisti sem notaður var til að stýra 

ferlinu. Snjallsími til upptöku og tölva til úrvinnslu voru notuð í viðtölunum.   

Framkvæmd 

Framkvæmd viðtalana fór fram á tímabilinu ágúst til nóvember 2014. Undirbúningur hófst í 

lok ágúst. Hann fólst í heimildavinnu sem og upplýsingaöflun um þjónustu þeirra fyrirtækja 

sem viðmælendur starfa hjá. Viðtölin voru tekin á vinnustöðum svarenda á tímabilinu 10. 

október til 8. nóvember á og tóku um 15 til 25 mínútur. Svör viðmælenda voru greind og gerð 

efnisleg samantekt úr þeim, annars vegar fyrir fjölmiðlafyrirtæki og hinsvegar fyrir 

fjarskiptafyrirtæki. Svör viðmælenda voru lögð til grundvallar við gerð spurningakönnunar  

Niðurstöður fjölmiðlafyrirtækja 

Eftirfarandi mynd sýnir mismunandi stöðu þeirra fyrirtækja rætt var við út frá SVÓT. 

 

Tafla 1: Stöðumat út frá viðtölum og heimildum. 

Koma efni á framfæri eftir nýjum leiðum. Sérsníða dagskrá sjónvarpsstöðva sinna eftir markhópum. 

Gera áhorfendum kleift að stjóna sínu áhorfi betur

Nýta sér betur tæknina. Byggja upp innlenda dagskrárgerð til að skilgreina sig betur frá 

samkeppnisaðilum. Gera áhorfendum kleift að stjórna sínu áhorfi betur.

Gera allt efni sitt aðgengilegt almenningi óháð dreifileiðum. Gera áhorfendum kleift að stjóna sínu 

áhorfi betur.

Efnisveitur, ólöglegt niðurhal og uppbygging annara íslenskra stöðva.

Efnisveitur, ólöglegt niðurhal og uppbygging annara íslenskra stöðva. 

Mikið magn efnis. Skylduákrift öruggar tekjur. Sterkir þegar kemur að íslensku efni. 

Sterkt vörumerki. Stór kúnnahópur. Stórt fyrirtæki sem hefur fjölbreyttar leiðir til að koma efni sínu á 

framfæri.

Lágt áskriftargjald. Lítið fyrirtæki sem gefur sveigjanleika þegar kemur að nýjungum. 

Fá minna úr ríkissjóð. Stöðug gagnrýni almennings. Efnisveitur, ólöglegt niðurhal og uppbygging 

annara íslenskra stöðva.

Pólitík, háðir geðþóttum stjórnmálamanna.

365 Miðlar

Skjárinn

Skjárinn

RÚV

RÚV

365 Miðlar

Skjárinn

Stórt fyrirtæki oft lengi að bregðast við þegar kemur að nýjungum.

Mega ekki nýtt sér viðskiptatengls við Skipti sem skyldi.

Skjárinn

RÚV

365 Miðlar

RÚV

365 Miðlar

Samkeppni og fyrirmyndir 

Þegar viðmælendur voru beðnir um að skilgreina samkeppnisaðila sína nefndu allir innlendar 

sjónvarpsrásir í línulegri dagskrá, erlendar sjónvarpsstöðvar, myndleigur 

fjarskiptafyrirtækjanna, efnisveitur eins og Netflix og Hulo og ólöglegt niðurhal. Þegar 

forvitnast var um hvort Youtube og þannig miðlar væru ekki líka samkeppni kom sú skoðun 

fram hjá Ingólfi Bjarna Sigfússyni (Vef og nýmiðlastjóri RÚV) og Pálma Guðmundssyni 

(Forstöðumaður ljósvakamiðla hjá Skjánum) að slíkir miðlar tilheyrðu meira „second screen“ 

sem notendur væru alltaf að sækja meira í meðfram sjónvarpsáhorfi. Loks nefndi Jóhanna 

Margrét Gísladóttir (Framkvæmdastjóri sjónvarpssviðs hjá 365 miðlum) að öll afþreying sem 

notendum stendur til boðar væri í raun samkeppni og erfitt væri að líta framhjá minni 

lausnum. 

Aðspurð um hvort leitað væri út fyrir landsteinana að fyrirmyndum í sjónvarpsrekstri og 

leiðum til að koma efni til notenda sögðu viðmælendur svo vera. Pálmi nefndi HBO Nordic, 

lausnir þeirra og hvernig þeir nálguðust áhorfendur. Nefndi hann líka efnisveitur þar sem fólk 

sem sækir afþreyingarefni eftir þeim leiðum sýnir annars konar hegðun þegar kemur að 

áhorfi, horfa á marga þætti í einu og þá oft úr sömu þáttaröð. Ingólfur Bjarni tiltók 

Norðurlandastöðvarnar þar sem RÚV er í svipaðri stöðu og margar þeirra, þ.e. að eiga mikið 

af innlendu efni og leitast við að gera það sem aðgengilegast fyrir almenning. Virtust 

viðmælendur vera sammála um að erfitt væri að finna upp á nýjungum þar sem það gæti verið 

of kostnaðarsamt og mikilvægt að nýta sér erlend fordæmi. 

Áhorf og framtíð íslensks sjónvarps 

Þegar kom að áhorfi var það skoðun viðmælenda að eitthvað hefði dregið úr áhorfi á línulega 

dagskrá, en þó ekki verulega. Þá sérstaklega ekki hjá RÚV vegna sérstöðu í rekstrarformi, 

áherslu í efnisvali auk þess sem áhorfendahópurinn er að jafnaði eldri en áhorfendahópur 

annarra stöðva. Fram kom að notendur nýti í auknum mæli tímaflakk til að nálgast efni. Þá sé 

aukin umferð á netsíðum þeirra á kostnað frelsi stöðvanna. Það áhorf sem er í gegnum 

snjalltæki virðist að miklu leyti vera viðbót við áhorf notenda. Þegar aðeins er horft til áhorfs 

á línulega dagskrá getur sá samdráttur sem stöðvarnar finna þó fyrir í sjónvarpsáhorfi að 

einhverju leyti stafað af tilkomu tímaflakksins. Fólk þarf ekki lengur að velja einn þátt fram 

yfir annan heldur getur það notað tímaflakk til að horfa á annan þeirra í hliðraðri dagskrá. 

Kom fram hjá viðmælendum að það yrði alltaf mikilvægara fyrir sjónvarpsstöðvarnar að ekki 

liði langur tími frá frumsýningu erlends efnis til sýningar þess hérlendis. 



19 

 

Framtíð íslensks sjónvarps telja viðmælendur liggja í ólínulegri dagskrá. Var samdóma álit 

þeirra að fólk vildi nú þegar nálgast heilar þáttaraðir í einu og horfa á marga þætti í senn. Kom 

fram að línuleg dagskrá stefndi í að verða hluti af heildarlausn fremur en að vera ráðandi 

dreifileið. Neytendur færu að nálgast efni í enn meiri mæli utan heimilis og á öðrum tímum en 

áður. Ingólfur tók fram að RÚV væri í mjög sérstakri stöðu með mikið magn af efni og í 

rauninni væri það hans hugsun að gera þetta efni sem aðgengilegast svo hægt verði að nálgast 

það eftir hentileika hvers og eins burtséð frá því hvaða tækni er notuð. Jóhanna var á sömu 

línu og Ingólfur hvað það varðaði að hafa aðgengi að sjónvarpsefni stöðva 365 miðla sem 

mest á sem flestum gerðum tækja. 

Aðspurðir um hvort þeir væru að nota mismunandi tæknilausnir til að nálgast sjónvarpsefni 

við markaðssetningar fyrir notendur á ólíkum aldri sögðu viðmælendur að það væri ekki gert 

meðvitað. Almennt reyndu þau að setja upp framboð sitt á sjónvarpsstöðvum og uppröðun 

sjónvarpsefnis þannig að það hentaði mismunandi hópum. Þó svo að nýjar tæknilausnir séu 

ekki markaðssettar beint fyrir tiltekna hópa þá gera viðmælendur sér grein fyrir að eldri 

aldurshópar eru síður líklegir til að nálgast efni eftir nýjum leiðum. 

Tækifæri 

Viðmælendur sjá tækifærin helst í aukinni ólínulegri þjónustu og auknu frjálsræði fyrir 

viðskiptavini til að stjórna sínu áhorfi. Voru þau jákvæð í garð smáforrita sem gerir 

neytendum kleift að nálgast sjónvarpsefni og 365 miðlar eru þegar byrjaðir að bjóða upp á  

OZ smáforritið. RÚV vinnur að því að koma af stað smáforriti sem gerir efni þeirra 

aðgengilegra en þeir búast ekki endilega við minnkandi áhorfi á línulega dagskrá heldur að 

notkun smáforritsins bætist að mestu leyti ofan á hefðbundið áhorf. Skjárinn er einnig á 

leiðinni með sitt smáforrit og sagði Pálmi að nú væri loforðið um að notendur gætu orðið sínir 

eigin sjónvarpsstjórar loks að verða að veruleika. Aðspurð um notkun á OZ smáforritinu taldi 

Jóhanna hjá 365 miðlum að ekki vera gífurlega ásókn í smáforritið, enda virðast 

viðskiptavinir þeirra frekar nýta línulega dagskrá, myndleigur og tímaflakk. 

Í viðtölum kom fram að samkeppni við erlent efni og lausnir er alltaf að aukast og innlendar 

stöðvar verða að vera duglegar að skilgreina sig og mæta þörfum viðskiptavina. Telja 

viðmælendur tækifæri liggja í íslensku efni og dagskrárgerð, til að aðskilja sig og sína 

þjónustu frá samkeppnisaðilum og skapa forskot á erlendar lausnir.  

Netflix og ólöglegt niðurhal 

Netflix er lausn sem allir viðmælendur fylgjast með og eru sammála um að eigi þátt í að hliðra 

áhorfi yfir í ólínulega dagskrá. Ingólfur telur hugsanlegt að notkun á Netflix sé að einhverju 

leiti ofmetin. Hann bendir á að það liggi fyrir hvað margir eru áskrifendur en ekkert til um 

hvað það er mikið notað, hugsanlega gæti skortur á nýlegu efni haft áhrif á notkun á Netflix. 

Viðmælendum þykir öllum mikilvægt að ef Netflix eigi að vera í boði á Íslandi þurfi það að 

vera á löglegan máta til þess að samkeppnin verði í sama viðskiptaumhverfi og þurfi að 

uppfylla sömu skatta- og lagakröfur. Íslenskt efni er það sem á eftir að styrkja stöðu íslenskra 

sjónvarpsstöða í samkeppni við efnisveitur. 

Aðspurð um aðgerðir gegn deilisíðum kom Jóhanna inn á mikilvægi þess að grípa til aðgerðaa 

gagnvart deilisíðum í ljósi þess hversu slæm áhrif notkun þeirra getur haft á íslenskt efni sem 

og textað og talsett efni. 

Niðurstöður fjarskiptafyrirtækja 

Hlutverk 

Fulltrúar Símans og Vodafone segja hlutverk þeirra á sjónvarpsmarkaði vera að gera aðilum 

sjónvarpsefnis kleift að koma sínu efni á framfæri. Sjá þeir mikinn styrk í hversu framarlega 

Ísland er komið í netvæðingu og eru dreifileiðir allaf að styrkjast með nýjum leiðum eins og 

4G sem er vaxandi.  

Hvar er fólk að nálgast sjónvarpsefni 

Magnús Ragnarsson nefnir að samkvæmt mælingum sé áhorf á línulega dagskrá að minnka , 

einkum hafi ásókn í svokallaðar plús stöðvar minnkað og virðist vera að hverfa. Vill Magnús 

meina að mikið af því áhorfi sem fór í gegnum plús stöðvarnar hafi færst yfir á tímaflakk sem 

fjarskiptafyrirtækin bjóða upp á, auk þess sem neytendur leita mikið í lausnir sem gefa aðgang 

að heilum þáttaröðum. Tók hann fram að vegna sérstöðu varðandi áskriftarform og 

samsetningu áhorfendahóps fyndni RÚV ekki eins mikið fyrir minni ásókn auk þess sem þeir 

bjóði upp á efni sem ekki er endilega jafn auðvelt að nálgast annars staðar.  

Sjá viðmælendur mikla ásókn í erlendar stöðvar, og nefna þeir sérstaklega 

Norðurlandastöðvar, og lausnir í gegnum kerfi sín, bæði í niðurhal efnis gegnum deilisíður 

sem og í gegnum efnisveitur líkt og Netflix. Þegar Björn Víglundsson hjá Vodafone var 

spurður að því hvort mikilli aukningu sé í niðurhali (gagnamagni) með tilkomu snjalltækja 

svaraði hann því játandi og nefndi að á næstu árum mætti almennt búast við allt að tvöföldun 

á því magni á ári. 

Framtíð íslensks sjónvarps 

Aðspurður um framtíð sjónvarps á Íslandi sagðist Magnús búast við að áfram myndi draga úr 

línulegri dagskrá. Hann á þó ekki von á að hún líða undir lok því sumt efni líkt og fréttir, 

íþróttir og aðrir stórir viðburðir mundu alltaf vera í línulegri dagskrá, þó fólk myndi í auknum 

mæli nálgast aðra liði eins og þætti og bíómyndir eftir öðrum leiðum og eflaust sækja í styttri 

myndskeið.  

Taka Magnús og Björn báðir eftir ásókn í sjónvarps smáforrit og telja að áhorf muni ekki 

einungis færast að nokkru leyti yfir í snjalltæki heldur sé það oft hrein viðbót við reglulegt 

sjónvarpsáhorf. Þar sem notendur eru oft að nálgast efni utan heimilis á stöðum sem þeir 

gerðu það ekki áður, einnig kom fram hjá Birni að búast mætti við smáforrit frá Vodafone um 

eða eftir áramót. 

Netflix og ólöglegt niðurhal 

Þegar talið barst að því hvort Netflix og ólöglegt niðurhal hefði áhrif á myndleigu Símans 

vildi Magnús meina að áhrifin væru ekki veruleg. Hann áréttaði einnig að best væri að Netflix 

kæmi með framboð sitt löglega til Íslands svo fjarskiptafyrirtæki landsins gætu boðið upp á 

áskriftir í gegnum sínar lausnir. 

Þegar Björn og Magnús voru inntir álits á dómi héraðsdóms um að loka ætti fyrir aðgang 

notenda að deildu.net og Piratebay nefndu þeir báðir að það væri ekki hlutverk 

fjarskiptafyrirtækja að vera netlögga, þó svo að vissulega væri mikilvægt að farið væri að 

lögum. Björn benti á mikilvægi þessa að dómurinn hjálpi við að skilgreina betur hvað má og 

hvað má ekki. Hann velti því fyrir sér hvort fólk hefði réttlætt ólöglegt niðurhal sitt með því 

að allir séu að gera það, án viðbragða yfirvalda. Einnig vildi hann meina að auðvelda þyrfti 

aðgengi að efni eftir löglegum leiðum því hingað til hefði verið betra að nálgast það eftir 

ólöglegum leiðum. 

Spurningakönnun 

Þátttakendur 

Alls tóku 184 einstaklingar þátt í könnuninni en svörun spurninga var misjöfn. Af þeim 160 

sem gáfu upp kyn var skipting 56 karlar og 104 konur. Alls upplýstu 156 um aldur sinn, 

yngsti þátttakandinn var 15 ára og sá elsti 81árs. Við úrvinnslu gagna var þátttakendum skipt í 

fjóra aldurshópa eins og sjá má á mynd eitt. 

Mynd 1. Aldursskipting þátttakenda 

Mælitæki 

Mælitækið var rafrænn spurningalisti, lagður fyrir á internetinu. Tilgangur listans var að mæla 

þætti tengda sjónvarpsáhorfi, eftir hvaða leiðum fólk nálgast það sjónvarpsefni sem það horfir 

á og hvaða tæki það notar. 

Til að fræðast um hvað getur haft áhrif á það hvaða leiðir notendur noti til að nálgast 

sjónvarpsefni var spurt eftirfarandi spurninga: 

1. Hversu mikilvægir eru eftirfarandi þættir þegar kemur að vali á hvernig nálgast eigi 

sjónvarpsefni. 

 Að efni sé textað eða talsett á íslensku 

 Gæði þeirra útsendingar sem verið er að horfa á 

 Kostnaður við að nálgast sjónvarpsefnið 

 Að hafa stjórn á því hvenær, hvar og hvað er horft á  

 Aðgengi að íslensku sjónvarpsefni 

 

2. Hvað telur þú eðlilegan tíma frá því að sjónvarpsefni er frumsýnt erlendis og að þú 

getir nálgast það? 

Spurningar til að skilgreina hvaða lausnir fólk lítur á sem staðkvæmdarvörur fyrir línulega 

dagskrá og hvaða vörur það notar.  

3. Hvaða tæki notar þú til að nálgast afþreyingarefni/sjónvarpsefni? 

4. Hvaða aðferð notar þú til að nálgast afþreyingar/sjónvarpsefni? 

5. Hvað af eftirtöldu lítur þú á sem staðkvæmdarvöru fyrir hefðbundna 

sjónvarpsdagskrá? 

Spurningar um áhorf eftir mismunandi leiðum. 

6. Hversu miklum tíma verð þú að meðaltali í áhorf á hefðbunda dagskrá íslenskra 

sjónvarpsstöðva? 

7. Hversu miklum tíma verð þú að meðaltali í áhorf á sjónvarpsefni eftir leiðum sem þú 

telur staðkvæmdarvöru hefðbundinnar sjónvarpsdagskrár? 

Spurningar tengdar notkun snjalltækja þegar kemur að sjónvarpsáhorfi, viðhorfi tengdu 

Netflix og aðgerðum gegn ólöglegu niðurhali.  

8. Notar þú snjalltæki (spjaldtölvur, fartölvur eða snjallsíma) til að nálgast og horfa á 

sjónvarpsefni utan heimilis? 

9. Hversu oft notar þú snjalltæki eða tölvu á meðan þú horfir á sjónvarp? 

10. Í hvaða tilgangi notar þú snjalltæki eða tölvu á meðan þú horfir á sjónvarp? 

11. Ef Netflix verður í boði á Íslandi á löglegan máta mundi þú gerast áskrifandi? 

12. Hversu líklegt er að þú veljir efnisveitu líkt og Netflix fram yfir hefðbundna dagskrá 

sjónvarpsstöðva þegar kemur að því að nálgast sjónvarpsefni? 

13. Hvernig er viðhorf þitt á dómi héraðsdóms um að loka fyrir aðgang notenda að 

deildu.net og Piratebay? 

Tvær síðustu spurningarnar voru um aldur og kyn þátttakenda.   

Framkvæmd 

Könnunin var undirbúin samhliða skrifum á fræðilega hlutanum og viðtölum. Var könnunin 

sett upp á rafrænt könnunarforrit á netinu. Henni var deilt á Facebook vegg rannsakanda og á 

vegg útskriftanema HR 2014 á Facebook. Þátttakendur voru jafnframt hvattir til að deila 

henni áfram. Ekki var boðin umbun né önnur verðlaun fyrir þátttöku. Var könnunin opin frá 

30. október til 3. nóvember 2014. Til að gera tölfræðigreiningu á spurningum, er varða tíma 

varið í áhorf, gerlega var öllum svarkostum spurninganna gefin númer, 1 fyrir engum og svo 

framvegis. Tölfræðiprófið sem notast var við er ANOVA sem byggist á að bera saman 

meðaltöl hópa (Pallant, 2011).  

Takmarkanir 

Aðferðin sem notuð var til að dreifa könnuninni og safna svörum er nokkuð takmörkuð. 

Hentugleikaúrtak líkt og notast var við getur gefið skakka svörun og alhæfingagildi er því 

ekki mikið. Notkun handahófskennds úrtaks hefði gefið könnuninni aukið alhæfingargildi og 

meiri fjölbreytni meðal svarenda (Haukur Freyr Gylfason aðjunkt Háskólanum í Reykjavík, 

munnleg heimild, fyrirlestur í Markaðs og viðskiptarannsóknum haustönn 2013). 

Einnig bera að nefna að betra hefði verið að dreifa könnuninni annarstaðar en á netinu þar 

sem leiða má líkum að því að fólk sem notar netið að staðaldri sé líklegra en annað til að nota 

þær staðkvæmdarvörur sem verið er að skoða í þessu verkefni. Einnig hefði möguleiki á 

umbun hugsanlega skilað sér í fleiri þátttakendum. 

Niðurstöður 

Almennt 

Þegar skoðað var hversu miklu eða litlu máli ákveðnir hlutir skiptu varðandi sjónvarpsáhorf 

kemur margt merkilegt í ljós eins og má sjá í eftirfarandi töflu. En allir þátttakendur svöruðu 

þessum spurningum. 

 

Tafla 2: Þættir sem gætu haft á val eftir hvað leið sjónvarpsefni er sótt 

Um 60 prósentum aðspurðra fannst eðlilegt að ekki liði vika frá því að efni væri frumsýnt 

erlendis þar til þeir gætu nálgast það. Athygli vekur að fyrir tæp 25 prósent skipti engu máli 

hversu langur tími liði þar á milli. 

Staðkvæmdarvörur og notkun þeirra 

Þátttakendur voru beðnir að velja þau tæki sem þeir notuðu til að nálgast sjónvarpsefni og 

raða þeim í röð eftir því hver þeir notuðu oftast. Niðurstöður leiddu í ljós að flestir settu 

sjónvarpstæki í fyrsta sæti en spjald- og fartölvur voru næst oftast í fyrsta sæti. Borðtölvur og 

Hversu litlu eða miklu máli skipta eftirfarandi 

hlutir þig þegar kemur að áhorfi á sjónvarpsefni?

Skiptir litlu 

máli

Skiptir 

frekar litli 

máli

Skiptir hvorki 

litlu né miklu 

máli

Skiptir 

frekar miklu 

máli

Skiptir miklu 

máli

Að efni sé textað eða talsett á íslensku 30% 22% 13% 24% 10%

Gæði þeirra útsendingar sem  verið er að horfir á 2% 2% 8% 47% 41%

Kostnaður við að nálgast sjónvarpsefnið 2% 2% 9% 40% 47%

Að hafa stjórn á því hvenær, hvar og hvað er horft á 1% 3% 9% 35% 52%

Aðgengi að íslensku sjónvarpsefni 3% 1% 30% 35% 21%

snjallsímar enduðu oftast í þriðja til fjórða sæti. Margir tóku þó fram að slík tæki ættu ekki 

við, sem segir okkur að viðkomandi noti slík tæki ekki við að nálgast sjónvarpsefni. 

  

Mynd 2.Leiðir sem þátttakendur telja staðkvæmdarvöru fyrir hefðbundna sjónvarpsdagskrá 

Myndin hér að ofan sýnir hvaða valkosti þátttakendur telja staðkvæmdarvöru fyrir 

hefðbundna sjónvarpsdagskrá. Eins og sést þá er engin ein leið sem allir telja sem 

staðkvæmdarvöru. Það gæti gefið til kynna að fólk sé að nálgast sjónvarpsefni á mismunandi 

hátt eins og sést þegar næsta tafla er skoðuð.  

Spurning sem 165 þátttakendur svöruðu sýnir að hefðbundin dagskrá er ennþá frekar sterk og 

notkun annara leiða frekar dreifð Athygli vekur hvað smáforrit eru notuð af fáum.  

 

Tafla 3. Aðferðir notaðar til að nálgast afþreyingar/sjónvarpsefni. (1 það sem er notað oftast o.s.frv.) 

1 2 3 4 5 6 7 8
Á ekki 

við

58 36 30 18 14 2 1 2 4

32 51 17 14 4 5 0 2 40

8 13 39 27 27 13 4 0 34

3 10 27 29 26 16 7 5 42

16 19 19 20 17 13 6 2 53

35 20 9 10 8 11 9 2 61

10 8 8 14 11 8 24 5 77

3 3 3 0 7 9 6 23 111

Niðurhal í gegnum deilisíður t.d deildu.is eða 

Streymi í gegnum erlendar netsíður 

Nota smáforrit (app) t.d Oztv og Sjónvarpsapp 

Valkostir

Hefðbundin dagskrá í sjónvarpi

Nota tímaflakk 

Youtube og álíka síður

Myndleigur sjónvarpsstöðvana, VOD

Gegnum efnisveitur ( t.d Netflix, Hulu...

Áhorf  

Til að gera betur grein fyrir áhorfi eftir aldurshópum var gerð dreifigreining. Marktektarmörk 

eru 0,05. 

 

Mynd 3. Meðal áhorf á hefðbundna dagskrá íslenskra sjónvarpsstöðva 

Dreifing hópa var ekki jöfn F ( 3,152 ) = 3,11, p 

= 0,028. Skoðaður var munur á meðaláhorfi á 

hefðbundna sjónvarpsdagskrá eftir aldurshópum 

og kom í ljós munur á milli meðaltala allavega 

tveggja hópa F( 3, 152) = 4,9, p = 0,005. Gert var 

Post Hoc próf Game- Howell sem gerir ráð fyrir 

ójafnri dreifingu hópa. Niðurstöður prófsins sýndi 

mun á milli yngri en 30 ára og 41 árs til 50 ára. Einnig á milli yngri en 30 ára og eldri en 50 

ára. Ekki var munur á milli hinna hópana. Hægt er að skoða meðaltöl og staðalfrávik í töflu 4 

hér að ofan. 

Aldursbil N Meðaltal Staðalfrávik

Yngri en 30 

ára
40 2,10 ,709

30 ára til 40 

ára
60 2,52 1,112

41 árs til 50 ára
34 2,74 1,214

Eldri en 50 ára
22 3,05 1,090

Total 156 2,53 1,080

Áhorf á hefðbundna sjónvarpsdagskrá

Tafla 4. Meðaltöl og staðalfrávik 

Mynd 4. Meðal áhorf á sjónvarpsefni eftir leiðum sem þátttakendur telja sem staðkvæmdarvöru hefðbundinnar 

sjónvarpsdagskrár 

Dreifing hópa er jöfn F(3,148)=2,452, p 

=0,066. Þegar skoðað var hvort það væri 

munur á meðaláhorfi á staðkvæmdarvörum 

eftir aldurshópum kom í ljós að það væri 

munur á milli að minnsta kosti tveggja hópa 

F( 3, 148) = 5,78, p = 0,001. Notast var við 

Post Hoc próf Tukey sem gerir ráð fyrir jafnri 

dreifingu hópa. Fram kom munur á áhorfi hjá yngri en 30 ára og eldri en 50 ára. Jafnframt 

reyndist munur á áhorfi 30 ára til 40 ára og þátttakenda eldri en 50 ára. Ekki var munur á 

meðaláhorfi hinna hópanna, til glöggvunar er hægt að skoða meðaltöl og staðalfrávik í töflu 5. 

Eins og sjá má á mynd fjögur þá svara rúmlega 62 prósent þátttakenda því að þeir horfi minna 

en 10 klukkustundir á viku á hefðbundna dagskrá sjónvarpsstöðvanna. Tölfræðipróf sýna mun 

á meðaláhorfi yngsta og tveggja elstu aldurshópanna. Á móti sýnir mynd fjögur að tæplega 70 

prósent þátttakenda horfi í meira en fimm klukkustundir á viku á sjónvarpsefni í gegnum 

staðkvæmdarvörur. Sýndu tölfræðipróf mun á meðaláhorfi elsta hópsins og tveggja yngstu, 

yngstu hóparnir horfa meira á sjónvarpsefni gegnum staðkvæmdarvöru. 

Aðrir þættir 

Sé litið til spurninga er snúa að snjalltækjum, kemur í ljós að rúm 56 prósent þátttakenda nota 

snjalltæki eða fartölvur til að nálgast og horfa á sjónvarpsefni utan heimilis. Rúm 70 prósent 

Aldursbil N Meðaltal Staðalfrávik

Yngri en 30 

ára
40 3,40 1,236

30 ára til 40 

ára
59 3,34 1,124

41 árs til 50 ára
32 3,00 1,047

Eldri en 50 ára
21 2,29 ,784

Total
152 3,14 1,151

Áhorf á staðkvæmdarvörur

Tafla 5. Meðaltöl og staðalfrávik 

nota spjald- eða fartölvur meðfram því að horfa á sjónvarp og er þá mest verið að skoða 

samfélagsmiðla, Youtube, tölvupósta, efni tengt því sem verið er að horfa á og/eða spila leiki. 

Spurt var hvort þátttakendur myndu gerast áskrifendur að Netflix ef það yrði í boði hér á landi 

eftir löglegum leiðum. 72,8 prósent svöruðu játandi. Enfremur svöruðu rúm 60 prósent 

þátttakenda því til að það væri frekar líklegt eða mjög líklegt að þeir myndu velja efnisveitu 

líkt og Netflix fram yfir hefðbundna dagskrá sjónvarpsstöðvana. Tæpur helmingur þeirra sem 

svöruðu spurningunni um viðhorf sitt til niðurstöðu og aðgerða dómstóla gegn deilisíðum 

hefur hvorki jákvætt né neikvætt viðhorf til dómsins. 37 prósent svarenda reyndust hinsvegar 

hafa neikvætt eða mjög neikvætt viðhorf til aðgerða dómstóla. 

Myndir með heildar niðurstöðum einstakra spurninga fylgja í viðauka. 

Samantekt 

Þegar hafist var handa við að gera þetta verkefni var lagt upp með rannsóknarspurninguna: 

Hvernig eru fjölmiðlafyrirtæki á Íslandi að bregðast við breytingum á sjónvarpsmarkaði og 

hvernig eru Íslendingar að nálgast sjónvarp og beina staðkvæmdar vöru þess. Eru 

fjölmiðlafyrirtæki og almenningur samstíga í því hvernig nýta skal nýja tækni? Rannsóknin 

var byggð á viðtölum og spurningarkönnun. Niðurstöður þessara tveggja þátta voru síðan 

bornar saman, auk þess að skoða þær í samanburði við niðurstöður annarra. Í þessum kafla er 

farið í samanburðinn og skoðuð tengsl við fræðin. 

Áhorf 

Niðurstöður viðtalanna og spurningarkönnunarinnar styðja niðurstöður Mareike (2014). Þær 

gáfu til kynna að fólk vildi í auknum mæli hafa meira um það að segja hvenær það horfir á 

sjónvarp og að fólk er farið að nota aðrar leiðir en hefðbundna dagskrá sjónvarpsstöðva til að 

nálgast sitt afþreyingarefni. Viðmælendur voru allir sammála um að neytendur vildu stjórna 

áhorfi sínu og tækifærin væru utan línulegrar dagskrár. Yfir 87 prósentum þátttakenda í 

könnuninni fannst mikilvægt að hafa stjórn á eigin áhorfi og þegar tafla þrjú er skoðuð kemur 

í ljós að neytendur eru að nota mismunandi lausnir til að stýra sínu áhorfi. Þegar skoðað er 

hvaða leiðir notendur líta á sem staðkvæmdarvöru fyrir hefðbundna sjónvarpsdagskrá og 

hvaða leiðir margir þeirra eru að notfæra sér er hægt að taka nokkurt mark á því sem fram 

kom í skrifum Herdenbergh árið 2010, að neytendur eru minna að láta mata sig að efni heldur 

en sækja sjálfir það sem þeir vilja sjá. 

Könnunin styður við niðurstöður Liebowitz og Zentner (2012) þess efnis að eldra fólk er ekki 

eins áfjáð í að nýta sér tæknina. Það er einnig í samræmi við það að áhorf á línulega dagskrá 

sé ekki að minnka neitt að ráði hjá RÚV þar sem áhorfendur eru að jafnaði eldri en áhorfendur 

annarra sjónvarpsstöðva. Það kemur heldur ekki á óvart að niðurstöður könnunarinnar sýna að 

yngri áhorfendur horfi að jafnaði minna á línulega dagskrá rétt eins og kemur fram í skrifum 

Stelter (2012). Einnig virðist Stelter (2012) hafa nokkuð til síns máls með að yngri áhorfendur 

geri ekki greinamun á eftir hvaða leiðum þeir nálgast sjónvarpsefni, þar sem könnunin leiddi í 

ljós að þeir sem yngri eru horfa meira eftir leiðum staðkvæmdarvara en þeir sem eldri eru.  

Niðurstöður gefa til kynna að eldra fólk horfi meira á línulega dagskrá en yngri einstaklingar 

og að þeir sem yngri eru notfæri sér staðkvæmdarvörur meira en þeir eldri. Eru þær 

niðurstöður í samræmi við skrif Bury og Li (2013), í þeim kom einnig fram aukin notkun 

lausna sem hliðra sjónvarpsáhorfi. Könnunin sem gerð var fyrir þetta verkefni leiddi í ljós að 

svarendur eru frekar duglegir við að nálgast efni eftir leiðum sem hliðra sjónvarpsáhorfi, þó 

svo línuleg dagskrá haldi ennþá velli sem aðal áhorfsleiðin eins og sjá má í töflu þrjú. Fram 

kom í samtölum að viðmælendur töldu að fólk færi í auknu mæli að notfæra sér leiðir utan 

línulegrar dagskrár og það væri mesta ógnin við hefðbundna sjónvarpsdagskrá. 

Sú staðreynd að yngri einstaklingar verji meiri tíma í að nálgast efni eftir leiðum 

staðkvæmdaravara kemur ekki á óvart þegar málin eru skoðuð eftir kynslóðum. Aðilar fæddir 

eftir 1977 og tilheyra kynslóðum Y og Z eiga auðveldara með að tileinka sér nýja tækni og 

margir af Z kynslóðinn þekkja fátt annað en að nota tæknina til að nálgast afþreyingarefni 

(Williams og Page, 2011). 

Snjalltæki 

Eins og kemur fram í rannsókn sem rannsóknarfyrirtækið Nielsen gerði er fólk er að nálgast 

efni í auknum mæli í gegnum snjalltæki, en 56 prósent þátttakenda reyndust notast við 

snjalltæki til að nálgast afþreyingarefni og það utan heimilisins („Shifts in viewing“, 2014). Í 

viðtölunum við viðmælendur innan íslenskra fjölmiðla og fjarskiptafyrirtækja kom einnig 

fram að viðmælendur sæju meir ásókn í gegnum þessi tæki og sjá hag sinn í að koma upp 

smáforritum til að gera notendum auðveldara að nálgast efni í gegnum snjalltækin. Þrátt fyrir 

að þó nokkur notkun sé á snjalltækjum til að nálgast sjónvarpsefni sýnir könnunin ekki mikla 

notkun á smáforritum. Einn viðmælandi nefndi jafnframt að ekki væri mikil ásókn í smáforrit. 

Viðmælendur vildu þó meina að gera mætti ráð fyrir aukinni sókn í lausnir sem gerir 

neitendum kleift að stjórna sínu áhorfi enn frekar. Eins virðist áhorf í gegnum snjalltæki að 

eitthverju leiti í raun vera viðbót við núverandi áhorf, þar sem oft er verið að nálgast efni á 

stöðum og tímum sem ekki var gert áður. Er það hluti af því að notendur vilji hafa meiri stjórn 

á sínu áhorfi. 

Snjalltæki nýtist á annan hátt meðfram sjónvarpsáhorfi um 70 prósent þeirra sem svöruðu 

könnuninni sögðust nota snjalltæki að einhverju leyti þegar það horfði á sjónvarp. Eins voru 

nokkrir viðmælenda á því að umhverfið við sjónvarpsáhorf væri að breytast og notast væri 

meira við snjalltæki og tölvur meðfram áhorfi. Styður það við D’heer og Courtois (2014) sem 

sýndu fram á að sjónvarpsáhorfendur noti gjarnan skjá samhliða því að það horfir á sjónvarp, 

er þá notandinn oft á samfélgasmiðlum, youtube, fréttamiðlum og tengdum miðlum. 86 

prósent þeirra sem nota snjalltæki við sjónvarpið nota það til að fara á samfélagsmiðla. 

Hugsanlegt er að þeir noti tækin líkt og kemur fram í skrifum Cameron og Geidner (2014) til 

að tjá sig um það sem verið er að horfa á í gegnum samfélagsmiðla. 

Netflix og niðurhal  

Töluverður hluti þátttakenda í könnuninni virðist nýta sér ólöglegt niðurhal. Aðspurðir um 

aðgerðir dómstóla gagnvart deilisíðum var tæpur helmingur svarenda hlutlaus í viðhorfum 

sínum en rúm 37 prósent neikvæð gagnvart aðgerðum dómstóla. Í viðtölum kom almennt 

fram að lítið væri hægt að gera við niðurhali þar sem það væri í höndum stjórnvalda að 

bregðast við, en að þau skref sem dómstólar væru að stíga væru í rétta átt. Einn viðmælanda 

kom inn á mikilvægi þess að stuttur tími liði á milli þess að efni væri frumsýnt erlendis og það 

stæði áhorfendum hérlendis til boða. Spurt var út í mikilvægi þessa í könnuninni og 

þátttakendur voru almennt á sama máli og hún. Þetta er í nokkru samræmi við skýrslu 

Mennta- og menningarmálaráðuneytisins frá 2014 þar sem fram kom að ef framboð á efni 

hérlendis myndi aukast eftir löglegum leiðum myndi það að einhverju leiti draga úr ólöglegu 

niðurhali.   

Þegar talið barst að Netflix voru allir viðmælendur þeirrar skoðunar að Netflix væri búið að 

festa sig í sessi og vildu fá það hingað eftir löglegum leiðum. Helstu rök þeirra fólust í að með 

því móti gætu fjarskiptafyrirtæki þjónustað Netflix og samkeppni við innlend 

fjölmiðlafyrirtæki væri í sama laga- og rekstarumhverfi. Þegar kom að því að svara hvort 

þátttakendur könnunarinnar myndu gerast áskrifendur að Netflix ef það væri í boði á löglegan 

máta svöruðu 72.8 prósent því játandi og rúmlega 60 prósent svöruðu því að líklega myndu 

þau taka efnisveitu fram yfir hefðbundna sjónvarpsdagskrá. Það yrði áhugavert að fylgjast 

með því hvort innkoma Netflix á íslenskan markað á löglegan hátt gæti haft sömu áhrif á 

ólöglegt niðurhal og það gerði í Kanada (Kelion, 2013). 

Í framhaldi af niðurstöðum af Netflix og niðurhali er við hæfi að velta fyrir sér mikilvægi 

íslensks efnis og efni sem er talsett eða textað. Talsetning og textun skiptir þátttakendur 

könnunarinnar ekki of miklu máli á meðan rúmur helmingur telur engu að síður mikilvægt að 

geta nálgast íslenskt sjónvarpsefni. Ragnar Karlsson kom að því í sínum skrifum árið 2010 

hversu slæm staða íslensks efnis væri gagnvart því erlenda en ætti niðurstaða um mikilvægi 

íslensks sjónvarpsefnis að teljast jákvæð, Í skýrslu rýnihópa var talað um mikilvægi textaðs 

og talsetts efnis (Mennta- og menningarmálaráðuneytið, 2014), virðast þátttakendur 

könnunarinn ekki vera á sama máli. 

Umræða 

Verkefni þetta gefur mynd af stöðu mála á sjónvarpsmarkaði í dag og hvernig fólk notar 

tæknina til að nálgast sjónvarpsefni. Segja má að almenningur og fjölmiðlafyrirtæki séu frekar 

samstíga í að nýta sér tæknina. Þeim aðilum sem talað var við var tíðrætt um hvernig 

almenningur er að breyta sínu áhorfi að einhverju leyti úr línulegu áhorfi og yfir í ólínulegt. 

Þetta endurspegla þær leiðir sem fjar- og fjölmiðlafyrirtæki bjóða uppá til að nálgast efni á 

annan hátt en línulega nokkuð vel. Ýmsar leiðir til að hliðra áhorfi eru í boði, líkt og 

myndleiguþjónustur, tímaflakk, smáforrit og aðrar leiðir til að horfa beint í gegnum. 

Áhorfendur eru mikið að sækja í þessar lausnir auk þess sem margir notfæra sér erlendar 

lausnir líkt og Netflix. Sumir hverjir ganga svo langt að hlaða niður ólöglega í gegnum netið. 

Mikil jákvæðni er í garð smáforrita og þeir sem var talað við eru komnir, eða á leiðinni með 

lausn á markað til að auðvelda aðgengi að sínu efni. Rannsóknin gaf til kynna að það væru 

ekki margir sem notfæra sér smáforrit til að nálgast efni. Það var þó mat viðmælenda að búast 

megi við meiri notkun þeirra muni aukast þar sem þau eru auðvelda í notkun og fólk farið að 

vilja nálgast efni á auðveldari máta við ólíkar aðstæður. 

Tækifæri fyrir íslensk fyrirtæki á sjónvarpsmarkaði felast að miklu leyti í því að færa völdin 

enn frekar í hendur áhorfenda og gera þeim auðveldara fyrir að stjórna áhorfi sínu. Fara í 

verkefni eins og 365 miðlar fóru í þegar þeir setu á laggirnar Maraþon sem er ætlað að mæta 

auknum kröfum neytenda um að geta nálgast heilar seríur. Leggja mikið upp úr því að stuttur 

tími líði frá frumsýningu efnis erlendis og að það birtist á skjáum landsmanna.  

Sú staðreynd að þátttakendur í könnun verkefnisins eru svona jákvæði í garð Netflix og að 

stór hluti þátttakenda myndi velja þá laus fram yfir línulega dagskrá ætti að vera áhyggjuefni 

fyrir þá aðila sem standa að íslenskum sjónvarpsmarkaði. Þeir þurfa því að leita að lausnum 

sem gera þeim kleift að halda í áhorfendur og styrkja stöðu sína, Eðlilegt væri að skoða hvort 

markaður sé fyrir innlendar efnisveitur með áherslu á íslenskt efni. Ásamt því þarf að styrkja 

stöðu þess efnis sem íslenskar stöðvar eru að sýna með hjálp samfélagsmiðla og hvetja til 

meiri þátttöku áhorfenda. Hægt væri að skoða hvort grundvöllur sé fyrir smáforrit með sterka 

áherslu á vissa flokka efnis t.d fréttir, íþróttir og jafnvel íslenska afþreyingarþætti. 

Þar sem sumt efni hentar vel fyrir línulega dagskrá, til dæmis fréttir og beinar útsendingar, má 

gera ráð fyrir að eftirspurn eftir henni muni ávallt vera einhver þó svo að dragi úr áhorfi eftir 

þeirri leið. Yngri einstaklingar munu oftast verða fyrri til að nálgast efni eftir nýjum leiðum. 

Þó má ætla að þegar fram líða stundir, tæknin verður ennþá einfaldari og meira íslenskt efni 

verður í boði með hjálp staðkvæmdarvara muni fleiri eldri einstaklingar nýta sér tæknina. 

Engu að síður er ástæða til að gleyma sér ekki tæknivæðingunni, til að gera áhorfendum kleift 

að stjórna sínu áhorfi. Heldur halda áfram að einhverju leiti að byggja upp línulega dagskrá 

því að leiða má líkur að því að enn um sinn kjósi eldri aldurshópar að halda áfram næstu ár að 

vilja láta mata sig eftir þeirri leið. 

Í framhaldi að þessu verkefni væri ákjósanlegt að keyra könnunina aftur með aðferðum sem 

gefa meira alhæfingargildi. Þá væri æskilegt að komast að því hvaða aldurshópar telja íslenskt 

efni hvað mikilvægast. Skoða þarf innlenda netmiðla sem senda út frá viðburðum líkt og 

íþróttum og tónleikum má þar nefna KR útvarpið og Sporttv. Fróðlegt verður að fylgjst með 

hvernig þróunin verði hjá 365 miðlum með tilkomu efnisveitu þeirra Maraþon, er hugsanlegt 

að samsetning á íslensku og erlendu efni muni breytast hjá 365 miðlum. Er Maraþon jafnvel 

fyrsta skref íslensks sjónvarpsmarkaðar í aukningu innlends sjónvarpsefnis á miðlum landsins 

á meðan áhorf á erlent afþreyingarefni færist meira yfir í ólínulegt form í gegnum efnisveitur. 

Ljóst er að landslagið hjá sjónvarpsmiðlum er að breytast líkt og neysluvenjur og í mörg horn 

að líta til að halda velli á síbreytilegum sjónvarpsmarkaði.  

Viðauki  

Niðurstöður spurningakönnunar 

Myndir og töflur tengdar spurningakönnun. 

1 2 3 4 Á ekki við

99 45 16 3 2

17 31 19 22 76

47 52 38 4 24

2 21 45 36 61

Hvaða tæki notar þú til að nálgast afþreyingarefni/sjónvarpsefni? Veldu 1 fyrir það sem þú notar oftast , 2 það sem þú notar næst oftast 

o.s.frv. veldu "Á ekki við" ef valkostur á ekki við.

Sjónvarp

Borðtölvu

Spjald og/eða fartölvu

Snjallsíma

Svarmöguleiki

